
188 శుకసప్తతి



వినిపొమ్ము పోయి యచ్చట

జనపతి రతిఁ జొక్కి తామసము చేయకుమీ. 308



మ. అని యాశావశఁ జేసి యాశుకసుధాశాధీశ మీశానశీ

ర్షనదీశోభికుశేశయాంతరరసశ్లాఘావిశేషాపనో

దనశీలావిశాలశీతలగుణోదారోక్తిధారానిగుం

భనగంభీరము గాఁగ నిట్లనుచుఁ దెల్పంజొచ్చె నచ్చెల్వకున్. 309



క. కాంతా వింటివెకద వి

భ్రాంతపుఁబులి నక్కఁ గొనుచుఁ బఱచుట మునుపే

యంతం గలహప్రియ త

త్కాంతారము వెడలి తల్లిదండ్రులఁ జేరెన్. 310



శా. నిర్దాక్షిణ్యమనస్క యవ్వనిత యంటె న్వెంటనే యంచుఁ ద

చ్ఛార్దూలం బతిభీతిఁ బాఱెను లతాసంబంధమౌట న్మహా

దుర్దాంతోగ్రశిలాభిఘాతవిగళద్ఘోరాస్రధారాతిస

మ్మర్దాధ్వంబగు నక్క నీడ్చుకొని సంభ్రాంతాన్యజంతుత్వరన్. 311



క. ఈరీతిఁ బఱచి పరచిం

తారంభము మఱచి ధావనాయాసమునన్

నోరెండ నిలిచె నొకకాం

తారమునం బిఱికిగుండె తటతట నదరన్. 312



క. నిలిచి దగదీర్చుకొని హె

చ్చిలుకోపముతోడ నింతచేసినదీనిం

దలవ్రచ్చుక మ్రింగెద నను

తలఁపున జంబుకముఁ గ్రూరతరముగఁ జూచెన్. 313



క. అప్పుడు సృగాల మద్దెసఁ

దప్పించుకొనంగ నేమి తలఁపఁగ వలయుం

		 ఈ పేజీలో చివరి మార్పు 5 జూలై 2020న 03:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

